
〈而榜出奏名。所犯輕。在法應釋得以無事。自此各不相聞。後十餘年。端初為淮南路轉運副使。既及爪。堅老自郎官出為代。端初固忘之。而堅老心〉

〈未能平也。相見各叙昧生平而已。既再見。端初頗省其面日。猶不記前事。因曰。郎中若有素者。豈甞邂逅朝路中邪。風采堂堂非曩日比也。堅老荅〉

〈曰。風采堂堂。固非某所自見。但不知比徃時觜不尖否。端初愧怍而悮。〉素不喜士〈東南記聞劉龍洲過太和人。嘉〉

〈定間客京師。有競到府。趙尹師𢍰素不喜士將杖之。其儕輩扣索使王方巖王居安。不得已折簡於趙云。劉過平生違越事不止此。要當使俗子治〉

〈之。勿出吾曹手也。趙忻然即釋其罪。〉重鳥軽士〈晏子新書外篇。景公好弋。使燭鄒主鳥而亡之。公怒。詔吏殺之。晏子〉

〈曰。燭鄒有罪三。請數之以其罪而殺之。公曰。可。於是召而數之。公前曰。燭鄒汝為吾君主鳥而亡之。是罪一也。使吾君以烏之故殺人。是罪二也。使〉

〈諸侯聞之以吾君重烏以軽士。是罪三也。數燭鄒罪已畢。請殺之。公曰勿殺。寡人聞命矣。〉深忌殺士〈張横浦心傳録〉

〈或問曹操不忍殺禰𢖍。而殺荀文若何也。曰自古英雄將以大有為者深忌殺士。曹操姦𠒋有餘。雖為禰𢖍慢侮終畏殺士之名。而送之他人以嫁〉

〈其禍其言孤殺之如一狐鼠耳然此人浪得其名恐天下以為吾不能容。此非其真情也至其殺荀文若而卒見譏於世。何見於彼而不見於此耶。〉

〈如𢖍之軽狂固無足道雖殺之議者必亦無議。而操猶畏之。至若文若之賢乃其所深忌者則其殺之也出於其本心。此又其自欺之姦。姑以欺人〉

〈耳。人其可欺哉。〉二桃殺三士〈西溪叢語引藝文類聚吟門云蜀志諸葛亮梁父吟云。日出齊城門。遥望蕩隂〉

〈里。里中有三墳。纍纍正相似。問是誰家冡。田彊古冶氏力能排南山。又能絶地紀。一朝被讒言。二桃殺三士。誰能為此謀相國齊晏子。李白梁甫吟〉

〈云。力排南山三壯士。齊相殺之費二桃。〉程門二士〈宋名臣言行録尹焞與張繹同時師事伊川張繹以髙識。公以〉

〈䔍行俱為所稱。伊川甞言晚得二士。〉淮有三士〈荃翁貴耳集章冠之名甫號易足居士。有文集十卷。多從于湖交游。〉

〈豪放飄蕩不授拘羈。淳熈問淮有三士。舒之張用晦。和之張進𡖥。真之冠之也。寄荆南詩。餘生自判一虚舟。未審尋詩慰客秋。梅欲飄零猶醖藉。栁〉


〈纔依約已風流。關心弟妹無黄犬。入夣江湖有白鷗。别後故人相念否東風應𠋣仲宣樓。〉日見七士〈戰國䇿淳于髠〉

